Kasar Amirka Ta Bai Wa Nijeriya Damar Shiga
Kawancen Samar Da Abinci Mai Gina Jiki

Ministan Aikin Noma, Dokta Akinwumi
Adesina ne, ke bai wa Kantoman Hukumar
USAID, Dokta Rajiv Shah, buhun shinkafa.
Deb MacLean ce ta dauko hotunan.

"Gwamnatin Kasar Amirka, na alfahari da Kawancenta da Nijeriya, a fannin aikin
noma". Wannan na daga cikin furucin da Kantoman Hukumar USAID, Dokta
Rajiv Shah, ya yi, a lokacin da ya kai ziyarar ban girma ga Ministan Aikin Noma,
Dokta Akinwumi Adesina, ranar Alhamis 17 ga watan Janairun 2013. Dokta Shah
ya ce, "tuni Nijeriya ta dauki muhimman matakan inganta aikin noma, kuma
wannan ganawar, wata dama ce ta gano hanyar yadda za a gayyaci Nijeriya, ga
Sabon Kawancen Hadin Gwiwa."

Dokta Shah ya yi Korafi game da irin yadda Shugaba Obama ya Kaddamar da sake
jaddada ayyuka, ciki har da aikin noma, don zama wata hanyar inganta harkokin
kasuwanci da samar da aiki da bunKasar tattalin arziki, da rage yawan yunwa, a
2009, tun kuma lokacin, Kasar Amirka take biyan dukan bukatunta. Daga bisani
kuma, shugaban ya hada kan shugabannin sassan gwamnati da kamfanoni da kuma
habaka harkokin hukumomi, na shiga Kawancen da ake kira Sabon Kawancen
Tanadin Abinci Mai Gina Jiki, wanda “mu ke bukatar Nijeriya ta shiga.”

Sabon Kawancen Hadin Gwiwar, wanda ke da Kasashe shida, na bukatar hadin
gwiwar kamfanoni da hukumomin uku daga cikin ayyukan. Daya shine sadaukar

da kan Kasashen dake ciki, wajen bullo da Kwarara kuma muhimman manufofin da
za su tabbatar da yin gaskiya, inda ma su bayar da gudunmawa, musamman
kamfanoni, za su san irin canjin da Kasashe ke gudanarwa a aikin na noma.

Na biyu kuma shine, kamfanoni za su mayar da hankali ga zuba jarurruka, sai
kuma na uku, inda Kasashen dake cikin Kungiyar Kasashe Takwas, watau G-8, da
abokan huldarsu, na Bankin Bunkasa Kasashen Afrika, za su mayar da hankali, na
tsawon shekaru da dama, wajen taimaka wa hadin gwiwar na kamfanoni da
hukumomi, da zai sa kamfanonin su zuba jari da kuma fadada Kwazon da suke yi,
a aiki noma, a duniya baki daya.

A cewar Dokta Shah, da zarar an aiwatar da wannan, a nan, to, za ta fiddo da duk
wani canji da kuma tabbatar da gaskiya, ga irin abubuwan da Nijeriya ke yi1, a
fannin aikin noma, da zai Kara wa kamfanoni Kwarin gwiwar zuba jarurruka, da
kuma saura wadanda za su bi sahu, a wannan ci gaban.

Yayinda yake mayar da martani, Ministan Aikin Noman, Dokta Akinwumi
Adesina, ya bayyana cewa, yana hanKoron ganin tabbatar Nijeriya ta zama
wakiliya a wannan Sabon Kawancen, da kuma irin alfanun da za a samu, daga
Kawancen na kamfanoni da hukumomi, irin wannan.

A wajen rufe taron, Dokta Shah, ya sake jaddada sadaukar da kan Kasar Amirka,
ga aikin noma, a Nijeriya, inda ya bayyana cewa, “reshen Hukumar USAID dake
Kasar, na daga cikin rundunarku. Za su ci gaba da taimaka wa Nijeriya, a wannan
fannin na kawo canje-canje. Muna kuma bukatar da mu hada hannu da Nijeriya,
musamman, wajen zuba jarurruka da aiwatar da ayyuka, domin Kasar Amirka ta
share shekaru uku, wajen fafitikar hadin kan kamfanonin da hukumomin, inda aka
samu masu zuba jarin kamfanoni fiye da dubu, a Kasashen dake duniya.”



